
Gabua Naol Isov Puughu
Stat—Genesis

Maaron ighur sambam ve taan
1 Muur, saawe imin maata kat, Maaron ighur
sambam ve taan tomania gabua naol isov.

2 Saawe tana, nugh nginaanja mon, ve gabua eta
igheen tupjia ila niia soone. Yaa mon ta ipavon
nugh, ve ndoroom tiina ikau nugh. Ve Maaron
Avuvu ilala ilamlam izala te paavo.

3 Ra Maaron isaav ighe: “Ghazoopa aat ivot.”

Tauvene ghazoona ivot. *
4 Maaron ighita ghazoona tawe poia, ve ivalaghi
ila soghan pa ndoroom. 5> Ghazoona tana, i iwaato
ighe “mataaz,” ve ndoroom i iwaato ighe “mbor.”
Mbor) tana ila ve nughizau, ene uraat imin ee isov.
6 Maaron isaav muul ighe: “Gabua ariaana eta
aat ivot, leso ivalagh yaa imin ru. Sirivu igheen
izaa saarnpa, ve sirivu igheen izi siina.” 7 Tauvene
gabua tawe ivot itaghon i tauu aliina. 8 Gabua
ariaana tana, i iwaato ighe “sambam saamba.”
Mbor tanaila ve nughizau, ene uraat imin ruisov.
9 Maaron isaav muul ighe: “Yaa tau igheen ila
sambam saamba na, aatilailup ghiilaniia eemon,
ve nugh imamaas.” Tauvene gabua tawe ivot
itaghon i tauu aliina. 19 Nugh mamaasa tana, i
iwaato ighe “taan.” Ve yaa tau ila ilup ghi ila niia

* 1:1: Yo1:1,3:Kol1:16;Hib11:3  1:3: 2Kor 4:6

eemon, ene i iwaato ighe “te.” Ve Maaron ighita
poia.

11 Maaron isaav muul ighe: “Ai maata maata,
tomania waar, kikiliiy) ve aniiry maata maata
aat tivot pa taan, ve titum tizaa ve tiyanoor).”
12 Tauvene gabua naol isov tawe titum tizaa,
itaghon 1 tauu aliina. Ve Maaron ighita poia.
13 Mbor tana ila ve nughizau, ene uraat imin tol
isov.

14-15 Maaron isaav muul ighe: “Gabua siriv aat
tivot ila sambam saamba. Leso tisul taan, ve
tivalagh mbor ve mataaz, ve timin ilaal pa kaiyo,
ndaman, ve saawe siriv paam.” Tauvene gabua
naol tawe tivot itaghon i tauu aliiga. 16 Maaron
ighur gabua tintiina ru tomania pitum. Gabua ti-
ina katighaaz pamataaz, ve gabua tau imuul mon
naighaaz pambor. 17-18 Maaron ighur gabua naol
tanaila sambam saamba. Leso tisul taan pa mbor
ve mataaz, ve tivalagh ndoroom ve ghazoorna. Ve
Maaron ighita poia. 19 Mbor tana ila ve nughizau,
ene uraat imin paarj isov.

20 Maaron isaav muul ighe: “Te aat ivon pa iigh
tomania gabua maata maata tau matazi yaryaare

na. Ve man naol tivot ve tiroov ila taitai saamba.”
21 Tauvene Maaron ighur gabua tintiina to te,

tomania gabua maata maata tau tileep ila te ve
yaa lolozi. Ve ighur man ta naol ne paam. Ve
Maaron ighita poia. 22 Ve ighur poia tooni izaa
toozi ighe: “Yam gabua tau aleep ila te ve yaa na,
apoop ve amasa aminnaol. Leso apavon te ve yaa.
Ve yam man amasa amin naol ve aleep irau taan
isov.” 23 Mbory tana ila ve nughizau, ene uraat
imin liim isov.

24 Maaron isaav muul ighe: “Taan aat ivon
pa ygai maata maata to su ve nughei, tomania
gabua geegeu tau tikakarau ila taan.” Tauvene
gabua naol isov tawe tivot itaghon i tauu aliina.
25Maaron ighur njgai maata maata to su ve nughei,
tomania gabua naolisov tau tikakarau ila taan. Ve
Maaron ighita poia.

26 Ragha Maaron isaav muul ighe: “Iit aat
tagharaat tamtamon timin iit tauun, leso tigham
naghoon ve tiggin taan, ve iigh to te, man tau
tirovroov ila taitai saamba, ngai maata maata, ve

gabua naol isov tau tikakarau ila taan.” *

27Tauvene Maaron ighur tamtamon timin i tauu.
Ighur zi tigham i tauu naagho.

Ighur zitamoot ve zilivaa.

28 Ve Maaron ighur poia tooni izaa toozi, ve
isaav pazi ighe: “Yam apoop ve amasa amin
naol, leso apavon taan. Yam aat agham uratoini
ve angin poghania. Ve apgin iigh to te, man
tau tirovroov ila taitai saamba, ve gabua matazi
yaryaare naol tau tileep izi taan.”

29 Maaron isaav pazi muul ighe: “Aghita. Yau
nagham sair), aniiy), ve al maata maata tau titum
izi taan na anogazi timin lemim aniiy. 30 Ve ngai
tau tileep izi taan, ve man tau tirovroov ila taitai
saamba, ve gabua naol tau tilaghlaagh ve tikaka-
rau ila taan na, yau nagham kikiliiy) ve ai raua
imin lezi aniiy.” Ve gabua tanaivot itaghon i tauu
aliina.

* 1:26: Mbo8:5;1Kor 11:7; Ep4:24 — 1:27: Mt19:4

31 Maaron ighita gabua naol tau i ighur zi na,
paghunazi kat. Mbor) tana ila ve nughizau, ene

uraat imin liim ve ee isov. *

2

Saawe tau Maaron imariau
1 Ene eez tau Maaron ighur sambam, taan, ve

gabua naol isov tivotiir.

2 Saawe tau imin liim ve ru, ene Maaron
imariau. Pasaa, 1ipasovuur uraat tooni naol isov
wa. ™
3 Tauta Maaron ipakur saawe tau imin liim ve ru
na, ve ighur poia tooni igheen izala, ve ighuru
imin umbom patabuyaar. Pasaa, saawe tana, i
imariau pauraat toonitauighur sambam, taan, ve
gabua naol isov na.

4Ene sinaiy tau isavia saawe tau Maaron Yoova
ighur sambam saamba ve taan tomania gabua
naol isov tivot.

Maaron igharaat tamtamon

> Saawe tau Maaron Yoova ighur sambam ve
taan, gabua eta itum soone. Aiitum soone, kikiliir
itum soone. Taan nginiina mon. Pasaa, i igham
uman izi taan soone, ve tamtamon eta ileep ila
taan to igham uratoini soone. ¢ Eemon yaa tau

igheen ila taan loolo, tauta ivotvot ve ipapaluum
taan.

~ 7Maaron Yoova ikor taan ila niima, ibuuda, ve
igharaata imin tamtamon, ra iviv avuvu maata

yaryaare ila uuzu, ve tamtamon tawe iburig
maata iyaryaar. *

* 1:31: 1Tim4:4 © 2:2: Igham20:11;Hib4:4,10 ~ 2:7: 1Kor
15:45

Uum Eden

8 Taan sirivu ee ta igheen ila pa aaz izaa pani,
eeza Eden. Maaron Yoova ighur gabua popoia
titum ila uum tawe loolo le paghuuna kat. Ra
ighur tamtamon tauitauuigharaatanailaileepta
sewe. 9 Maaron Yoova ighur ai maata maata titum
ila uum tana loolo. Ai tawe, popoia pa ghitoor, ve
anorazi popoia pa ghaniiry paam. Ila bodbodaarn
touum, airutiyozyooz. Ai ee, toigham ghiit taleep
mataan yaryaare. Ve ai ite, ene to igham ghiit
taghilaal ngar poia ve ngar saghati. *

10 Yaa ee ivot pa uum tana ve ipaluum taan.
Yaa tawe ireer ve ivalaghi imin booga paan.
11-12Booga ee, eeza Pison. Eneireerirautaan Avila
isov. Taan Avila, gol popoia tomania maet popoia
siriv tau timin kuaz na, tigheen ila taan loolo. 13Ve
booga ite imin ru, eeza Gion. Ene ireer irau taan
Kus isov. 14 Ve booga ite imin tol, eeza Tigris. Ene
ireer ila pa taan Asiria ziige tau igheen ila pa aaz
izaa. Ve booga tau imin paar, eeza Euprates.

Maaron igharaat tamoot le iitete to iuule

15 Maaron Yoova igham tamtamon tana, ve
ighuruilauum Eden, leso ingini ve igham uratoini.
16-17 Ve isaav pani ighe: “Ai anopyazi ta naol ne,
yo irau ughan zi le tisov. Eemon ai tau irau
igham ghom ughilaal ngar poia ve ngar saghati, ai
eemon tawe, ughan anoorna sov. Pa saawe tauighe
ughani, yo aat umaat.”

18 Ra Maaron Yoova maata ingal ighe: “Tamta-
mon tane zigani ileep, ene poia mako. Yau aat
naghur le iitete eta to iuule.” 19 Tauvene Maaron

* 2:9: syg2:7,22:2,14

Yoova ikor taan ila niima, ibuuda, ve igharaat ngai
maata maata tau tilaghlaagh ila taan, ve man tau
tirovroov ila taitai saamba na. Le isov, railup zive
igham zi tila to tamtamon tana, leso ighita: Pale

iwatoor eza21 mlnd317 Ve ezazi tau tamtamon
tana iwaat zi na, ene imin gabua naol tawe ezazi.

20T iwaat ngai maata maata to nughei ve su ezazi,
ve iwaat man ezazi paam. Eemon gabua eta ighur
pani leso imin iitete to iuule ne mako.

21Tauvene Maaron Yoova igham tamoot igheen
imaat, ve ipas ragnraaro sirivu ee ivot, ve ipoon
mulin niia pa miiza. 22 Ra igham tamoot ranraarno
tawe, ve igharaata imin livaa, ve ighuru ila to
tamoot.

23Tamoot ighita livaa tana, ve isaav ighe:

“Aa ngarig gha leg etag ee!

Tuua, ene yau tuag.

Ve miiza, ene yau mizag.

Yau aatnawaato naghe ‘livaa.’ Pasaa,iivotila
to yau tamoot.” *

24 Puughu tane ta tamoot eta ighe ivai, i aat ipul
taama gha tiina, ve yesuru azaawa tivalupu zi
timin eemon. *

25 Saawe tana, tamoot yesuru azaawa tinizi
nginaanja. Eemon mayazi pa tauzi mako.

3

Adam yesuru Eva titap pa tovaan

* 2:22: 1Kor 11:8,9; 1Tim 2:13 * 2:23: 1la yes Israela alinazi
Hibru, saveer ‘tamoot’ ve ‘livaa’ tivagharau zi. Yes tiwaat ‘tamoot’
tighe ‘ish.” Ve tiwaat livaa tighe ‘isha’. * 2:24: Mk 10:7, 8; Ep
5:31

1Moot ilepleep izi uum paam. Ile ngar tiina kat
pa ghamuuy karom iliiv yjgai naolisov tau Maaron
Yoova ighur zi na. Saawe ee, i ighason livaa ighe:
“Mindai? Aianornazinaol tautigheenilauumloolo
ne, Maaron Yoova ingalsekin gham ighe aghan zi

sov. Ene onoon?” *

2 Livaa iyol aliina ighe: “Mako. Maaron isaav
ighe: Ai naol tau tiyooz ila uum loolo ne, yei irau
nighan anorazi le tisov. 3 Ai eemon geeg tau iyooz
ila bodbodaay to uum, tauta i ifgalsekin ghei pani
ighe nighani sov, ve nikisi sov. Pa ighe nighani,
ma nikisi, ene aat nimaat.”

4-5 Moot isaav pani muul ighe: “Mako. Yamru
irau amaat mako. Maaron iwatagh: Isaav ighe
yamru aghan ai tawe anoona, ene aat matamim
pakia ve ygar tsiam ighazoor, le amin i tauu, ve
aghilaal ngar poia ve ngar saghati.”

6 Livaa ighita ai anoona tawe paghuuna kat pa
maata ve poia pa ghaniin) paam. I loolo pani kat
pasaa, ighe ai anoora tana pale igham ygar tooni
ighazooy. Tauvene ighamu gha ighani, ve igham
sirivu pa azaawa gha aana ighan paam. *
7Yesuru tighani le isov, ra matazi pakia ve tighi-
laal tighe tinizi yginaana. Tauvene yesuru tila
tigham ai raua, gha tidagini, ve tipoon zi pani.

8 Ravrav izi gha nugh iluum, ra yesuru tiloor
Maaron Yoova ilaghlaagh ila uum loolo. Tauvene
tila tiyooy pani ila ai loolo. 2 Maaron ipaiyo ta-
moot ighe: “Ou, taum sindei?”

* 3:1: Y08:44;Syg12:9,20:2  3:6: 2Kor 11:3; 1Tim 2:14

10 Tamoot iyol aliina ighe: “Yau naloon aghem
luutu ila uum loolo, tauvene naroi payo ve nay-
oor. Pasaa, tinig nginaana.”

11 Tauvene Maaron ighasoni ighe: “Sei isaav
payo ighe tinim nginaana? Ai tau yau narngalsekin
ghom pani na, aat yo ughan anoorna eta wa.”

12 Tamoot iyol Maaron aliina ighe: “Yau mako.
Livaa tau yo ugham payau ughe yeiru nileep na,
tauta igham ai tawe anoorna sirivu payau gha
naghani.”

13 Tauvene Maaron Yoova isaav pa livaa aana
ighe: “Yo ugham ngar tane pasaa?”

Livaaiyol Maaron aliina ighe: “Yau mako. Moot
itombaan ghau, tauta naghani.”

Maaron ighur atuya pa tamtamon tomania
moot
14 Tauvene Maaron Yoova isaav pa moot ighe:

“Yo ta umin puughu pa sosor tane.

Tauta patanani tiina kat pale izaa tsio iliiv yjgai
naol isov to nughei ve su.

Yo aat ukarau ila gargarim ve ughan ngaupup
to taan ila ila le irau mateegh tsio.

15Ve yau aat naghur koi isap yo ve livaa sosomim.

Ve paaghu tsio ve paaghu tooni tauvene
paam. Koi pale isap sosozi.

Paaghu to livaa pale ivaghaaz valaghin

dabam.

Ve yo pale unaar aaghe guubu.

16 Ra Maaron isaav pa livaa ighe: “Yau aat

naghur patanani payo tauvene: Isaav ighe yo

» *

* 3:15: Ro 16:20; Hib 2:14; 1Yo 3:8

apom, ene pale patanani tiina igham ghom.
Ve saawe tau ighe upoop, na yo aat uyamaan
yavyavuuy) tiina kat. Eemon lolom pale igheen
ariaar ila to azuwam, ve uleep ila i saamba.”

17 Ra Maaron isaav pa tamoot ighe: “Yo uloor
azuwam aliina, ve ughan ai anoopa tau yau
narngalsekin ghom pani na. Tauvene yau aat nav-
aghamunia taan. Lepogham izi taan tane, yo aat
ugham uraat tiina, ve uyamaan katin patanani, o
ughita anoona. 18 Pasaa, oot sasaghati ve waar
tuatua pale titum tizaa ve tivaghamunia uum tsio.
Eemon yo pale ughan ila uum tana. 19 Tauvene
yo pale urav taum pa uraat le ughun punitam, o
ughita uraat tsio anoona ve ughan. Ve patanani
tauvene aat ikiskis ghom le irau mateegh tsio.
Pasaa, yau nagharaat ghom pa taan. Tauvene yo
aat umuul ula umin taan.” *

20 Tamoot iwaat azaawa eeza Eva. Pasaa, i pale
imin eval tisov tau tileep taan ne tinazi.

21 Murei ra, Maaron Yoova igharaat ngai uuli
imin nonoghiina pa Adam yesuru azaawa, ve in-
onogh zi pani.

Maaron iziir tamtamon pa uum Eden

22 Ra Maaron Yoova isaav ighe: “Laak. Tam-
tamon ngar toozi ivot imin iit, ve tighilaal ngar
poia ve ngar saghati wa. [Tauvene iit irau tapul zi
tileep uum tane muul mako.] Pa ighe nimazi ila
paaitoigham zitileep mataziyaryaare, ve tighani
paam, ene pale tileep tauvene taghon taghon gha
ila.” 23 Tauvene Maaron Yoova iziir zi pa uum
Eden. Leso tila tigham uratoi taan tau yesuru tivot

* 3:19: Mbo 90:3; Hib 9:27

pani na. 241 iziir zi gha tivot tila, ra ighur anela
arianazi siriv tila tiyooz ila uum ziige tau aaz izaa
pani. Yes tiyozyooz tomania mbuzaagh ee tau yav
ighanghan ila ve itortoor ghi. Leso tipoon eez tau

ila pa ai to mataan yaryaare. *

4

Kain ve Avel

1Mureira, Adam yesuru azaawa tigheen ve Eva
aapo. I ipoop naatu tamoot ve iwaat eeza Kain.
Ve isaav ighe: “Maaron iuul ghau, tauta napoop
natug tane.”

2 Tilepleep le murei ra, Eva ipoop Kain taazi
Avel. Yesuru timin zolman, mako Avel inginygin
sipsip, ve Kain ighamgham uraat pa uum.

3 Saawe ee, Kain igham aniir) anoona siriv tau
ivot ila uum tooni na imin watoonrau pa Yoova.
4Ve Avel paam irav sipsip tooni natra aidabazna
siriv, ve igham sirivu tau popoia kat na ila pa
Yoova imin watoonrau pani. Yoova loolo poia pa
Avel tomania watoonrau tooni. *

5 Eemon Kain tomania watoonrau tooni, ene
Yoova irere pani. Tauta Kain aate yavyav kat le
naagho isaghat.

6 Tauvene Yoova ighason Kain ighe: “Puughu
mindai ta atem yavyavle naghom isaghat? 7Isaav
ighe yo ugham ngar duduurya, ene pale lolog poia
payo ve tintinim. Eemon isaav ighe ugham ngar
tau iduduun mako, na uyamaan ghom. Pasaa,
ngar saghati ileep ataman tsio aavo, ve isasanan

* 324 Syg22:2,14  4:4: Hib11:4

ghom ighe igham ghom umin le. Tauvene yo aat
uyooz ariaar ve utatan rjgar saghati tana izi.” *
8 Murei ra Kain isaav pa taazi Avel ighe: “Ulam

ituru tala talaghlaagh uum loolo.” Yesuru tila ta
sewe, ra Kain iburig ve irav taazi Avel imaat. *

9 Tauvene Yoova ighason Kain ighe: “Kain,
tazim Avel ileep sindei?”

Kain iyol aliina ighe: “Yau nakankaan pani.
Mindai, yau namin giniirj to tazig?”

10 Ra Yoova isaav pani muul ighe: “Yo ugham
ngar tane pasaa? Ulooy). Tazim sir) tooni tau imaliry

izi taan na, tauta iboboob izalam payau. *

11 Yo urav tazim imaat, ve taan tane ighun siy
tooni wa. Tauvene yau aat naghur patanani tane
inarui ghom: Yo irau uleep muul izi taan tane
mako. 12 Ve isaav ighe yo uvazogh aniin izila
taan to nugh ite paam, ene pale ughita anoora eta
mako. Yo aat irau uleep tunia izi nugh eta mako.
Pale uvalaghlaagh irau taan naol.”

13 Kain ilooy saveer tane, ve isaav pa Yoova
ighe: “Atuya to sosor tsiau tau yo ughuru payau,
ene patanani kat. Irau nabaado mako. 14 Ughita.
Aazne yo uziir ghau pa taan tane ve nala naleep
soghan payo. Ve ughe yau irau naleep tuyia izi
nugh eta mako. Pale navalaghlaagh irau taan
naol, ve ighe neer eta indeey ghau, i pale irav ghau

namaat.” ) . .
15 Eemon Yoova iyol aliina muul ighe: “Mako.

Isaav ighe peer eta irav ghom umaat, ene pale
nayat neer tana sosor tooniirau pailiim ve ru.” Ra
Yoova ighur ilaal ee izaa to Kain. Leso tamtamon

* 4:7: Ro6:12 * 4:8: Mt23:35:1Y03:12  4:10: Hib12:24

tighita ve tiravu sov. 16 Kain ipul Yoova, ve ilaagh
ila ivot taan sirivu ee, eeza Nod, ve ileep ta sewe.
Taan tawe igheen uum Eden ziige ila pa aaz izaa.

Kain paaghu tooni

17 Murei ra, Kain yesuru azaawa tigheen, ve
livaa aapo ve ipoop naatu aidaaba, eeza Anok. Ra
Kain igharaat nugh tiina ee, ve iwaat naatu Anok
eeza pani.

18 Anok naatu Irad, Irad naatu Mehuyael,
Mehuyael naatu Metusael, ve Metusael naatu
Lamek.

19T,amekivai zilivaa ru. Ee eeza Ada, ve ite eeza
Zila. 20 Lamek azaawa Ada ta ipoop Yabal. Yabal
paaghu tooni, ene yes tau tilaghlaagh tomania
ngai toozi, ve tilepleep ila balbaal tau tigharaata
pa ngai uuli. 21 Yabal taazi, eeza Yubal. Paaghu
tooni, ta tighagharaat mboi to vivuuy ve gabua
siriv imin gita.

22 Lamek azaawa ite Zila ipoop Tuval-Kain.
Tuval-Kain paaghu tooni, ta tighagharaat ain ve
baras imin gabua siriv to uraat. Tuval-Kain liivu
eeza Naama.

23 Saawe ee, Lamek isaav pa azaunaru ighe:

“Ada yamru Zila, aloor alinag.

Yau Lamek azuwagna ta yamru. Aghur
talinamim pa saveery tsiau.

Ighe neer eta irav ghau le sipig izi, ene aat

naravu imaat.
Ve isaav ighe neer paaghu eta iposai panag,

ene pale naravu imaat paam.

24 Aloor). Ighe tamtamon eta irav Kain imaat, ene
pale tiyatu irau pai liim ve ru.

Eemon yau, isaav ighe tirav matin ghau, ene
pale tiyatu irau pai tamoot tol sayavul liim ve ru
(77).”

Setve Enos

25 Adam yesuru azaawa Eva tigheen muul, ve
Eva aapo, ve ipoop tamoot ite. I iwaat eeza Set,
ve isaav tauvene: “Kain irav taazi Avel gha imaat,
tauta Maaron igham leg tamtamon ite tane, leso
iyoli.” 26 Murei ra, Set yesuru azaawa tipoop
tamoot ee, ve Set iwaat eeza Enos.

Saawe tana, tamtamon tipaburigin ngar to
sunuur) pa Yoova.

S

Adam paaghu tooni

1 Ene pitiiy to Adam ve paaghu tooni:

Saawe tau Maaron ighur tamtamon, ighur zi
timin i tauu. 2Ighur tamoot ve livaa. Ve ighur poia
tooni izaa toozi ve iwaat zi ighe “tamtamon.” *

3 Adam ndaman tooni irau 130, ra yesuru aza-
awa tipoop natuzi ee. I igham taama naagho.
Yesuru raratezi kat. Adam iwaat eeza ighe
Set. 4 Set izi, ve Adam ileep muul irau ndaman
800, ve tipoop natuzna zitamoot ve zilivaa siriv.
>Tauvene Adam ileep irau ndaman 930, ra imaat.

Set paaghu tooni
6 Set ndaman tooni irau 105, ve yesuru azaawa
tipoop natuzi aidaaba, eeza Enos. 7Enos izi, ve Set
ileep muul irau ndaman 807, ve tipoop natuzna

5:2: YeslIsraelatiwaat ‘tamtamon’ila tauzialinazitighe: ‘Adam’.

zitamoot ve zilivaa siriv. 8 Tauvene Set ileep irau
ndaman 912, ra imaat.

9Enos ndaman tooni irau 90, ve yesuru azaawa
tipoop natuzi aidaaba, eeza Kenan. 10 Kenan izi,
ve Enos ileep muul irau ndaman 815, ve tipoop
natuzra zitamoot ve zilivaa siriv. 11 Tauvene Enos
ileep irau ndaman 905, ra imaat.

12 Kenan ndaman tooni irau 70, ve yesuru
azaawa tipoop natuzi aidaaba, eeza Malalel.
13 Malalel izi, ve Kenan ileep muul irau ndaman
840, ve tipoop natuzya zitamoot ve zilivaa siriv.
14 Tauvene Kenan ileep irau ndaman 910, ra
imaat.

15 Malalel ndaman tooni irau 65, ve yesuru
azaawa tipoop natuzi aidaaba, eeza Yared.
16 Yared izi, ve Malalel ileep muul irau ndaman
830, ve tipoop natuzya zitamoot ve zilivaa siriv.
17 Tauvene Malalel ileep irau ndaman 895, ra

imaat.
18 Yared ndaman tooni irau 162, ve yesuru aza-

awa tipoop natuzi aidaaba, eeza Enok. 19 Enok izi,
ve Yared ileep muul irau ndaman 800, ve tipoop
natuzna zitamoot ve zilivaa siriv. 20 Tauvene
Yared ileep irau ndaman 962, ra imaat.

21 Enok ndaman tooni irau 65, ve yesuru
azaawa tipoop natuzi aidaaba, eeza Metusela.
22-24 Metusela izi, ve Enok ileep muul irau ndaman
300, ve tipoop natuzna zitamoot ve zilivaa siriv.
Enok lepoogh tomania laghoorn tooni, i maata
ingalngal Maaron ve itaghon eez tooni irau saawe.
Tauvene ileep irau ndaman 365, ra Maaron

ighamu gha izala, ve tighita muul mako. *

* 5:22-24: Hib11:5

25 Metusela ndaman tooni irau 187, ve yesuru
azaawa tipoop natuzi aidaaba, eeza Lamek.
26 Lamek izi, ve Metusela ileep muul irau ndaman
782, ve tipoop natuzna zitamoot ve zilivaa siriv.
27 Tauvene Metusela ileep irau ndaman 969, ra

imaat. o
28 Lamek ndaman tooni irau 182, ve yesuru

azaawa tipoop natuzi aidaaba. 29 Lamek isaav
ighe: “Maaron ivaghamunia taan, tauta nigham
uraat tiina kat to niil lemai aniiy). Eemon natumai
tane paleigham uleer ivot payei pa uraat patarnani
tau nighamghamu pa nimamai ne.” Tauta iwaat
naatu eeza Noa. 30 Noa izi, ve Lamek ileep muul
irau ndaman 595, ve tipoop natuzna zitamoot ve
zilivaa siriv. 31 Tauvene Lamek ileep irau ndaman
777, ra imaat.

32 Noa ndaman tooni 500, ra yesuru azaawa
tipoop natuzya zitamoot tol, ezazi Sem, Ham, ve
Yapet.

6

Ngar saghati to tamtamon ivot imin tiina

1-2 Saawe tau tamtamon timasa timin naol izi
taan, Maaron natna tighita tamtamon natuzlivana
paghunazi kat. Tauvene tigham zi irau tauzi
lolozi, ve tivai zi. *
3 Yoova ighita gabua tana, ve isaav ighe: “Tam-
tamon, ene yes taan sorok. Avuvug irau ileep
tomani zi, ve tileep matazi yaryaare le alok ne
mako. Pale tileep irau ndaman ndingndir) ee ta-
moot ee (120) mon, ve saawe tooziisov ve timaat.”

* 6:1-2: 2Pe2:4-5

4 Saawe tana ve ilam, tamtamon tau anorazi
tintiina ve tapirizi kat tivot ve tileep izi taan.
Tamazna, ene Maaron natna. Ve tinazna, ene
tamtamon to taan natuzlivana. Zeran tawe tileep
muur. Yes tapirizi tiina ve zeran to malmal, ve
varuzi ilaan irau nugh.

> Yoova ighita tamtamon tau tileep izi taan na,

gabuaziisaghatkat, ve ngar toozilyaryaar pa ngar
sasaghati mon irau saawe. *
6 Tauvene loolo ipatapan kat pa tamtamon tau
1 tauu ighur zi tizi taan na, ve isaav pa tauu
ighe: “Wais, nagharaat zi mako, kanar poia.
7Tambaano. Yau aat napasov tamtamon le tisov
pa taan. Ve yes mon mako. Ngai, man, ve gabua
naol isov tau tikakarau izi taan na paam, yau
aat napasov zi pa taan ve tisov tilalez. Onoon,
yau taug naghur zi. Eemon tigham rjgar sasaghati
naol. Tauta tigham ghau tinig imum pazi kat.”

8 Eemon Noa, Yoova ighita ighe i neer poia, ve
loolo pani.

Sinain to Noa

9 Ene sinainp to Noa tomania paaghu tooni.
Saawe to Noa, 1 mon ta neer duduurga, ve le sosor
mako. Lepoogh to Noa tomania laghoor) tooni, i
maata ingalngal Maaron, ve itaghon eez tooni irau
saawe. 10 Noa natrna tol, ezazi Sem, Ham, ve Yapet.

11-12 Saawe tana, Maaron ighita ngar sasaghati
kat ivot irau taan isov. Ve pgar to ghamuuy
malmal paam, ivot tiina le irau nugh. Tauvene
1 ighita taan isaghat kat. Pasaa, tamtamon tisov
tivaghamunia lepoogh toozi izi taan.

* 6:5: Gnp 8:21; Mbo 14:1-3; Ro 3:10-18

Noaivaghuz waan

13 Tauvene Maaron isaav pa Noa ighe: “Uloon.
Yau naghita tamtamon tighamgham malmal irau
taanisov. Tauta nagham ngar naghe napasov tam-
tamon pa taan. Yau pale navaghamun zi tomania
taan ve gabua naol tau tileep ve tigheen izi taan
na, le tisov tilalez. 14 Tauvene yo aat uvaghuz
lem waar eta. Ughita ai ariayazi, ve usap zi, leso
uvaghuz waar pani. Urav motmotin waar) loolo
imin naol. Ve uygal zimir ila waar loolo ve muuri
paam. Leso te iloy ila sov.

15Ene eez tau yo aat utaghoni: Malaua to waar,
uroova irau roov tamoot tol sanavul ve liim (133
mita), ve tuuku tooni irau roov sagnavul ve ru (22
mita), ve loolo izala saara ve izilam siina, ene irau
roov liim ve ru (13 mita). 16 Ve urau waar ruuma.
Eemon urav didiir) izala koyia sov. Upul sooso
rig. Leso yaghur tomania ghazoona itaghoni.
Ve ughur ataman ila waar) ziige. Saawe tau yo
uvaghuz waar, ughur loolo imin sosoor tol: ee

igheen siina, ite igheen bodbodaarn, ve ite igheen
saara.

17 Ulooy. Yau naghe nagham yaa ivon toman
tapiri tiina le itavtav taan. Leso irewaar gabua tau
matazi yaryaare ne tisov tilalez. Gabua naol isov
tau tileep izi taan, aat tisov timataar. 18 Eemon
yau aat nambu saveer) ariaarn tomani ghom, leso
tavalupu ghiit tamin eemon. Tauvene yo aat
ugham azuwam, ve natumra tol toman azuazya,
ve yampa alor) ala waar) loolo. *

19-20 Ve uyau gabua maata maata tau matazi
yaryaare na, ve asov alor) ala waar loolo. Ugham

* 6:18: 1Pe 3:20

Igai, man, ve gabua naol tau tikakarau ila taan
paam. Ugham runaruna, tamoot ve upin. Leso
timaat sov. 21 Ve uyau aniir) maata maata ve
ughuru iloy ila waary loolo paam. Leso yam ve
gabua naol tau yamya aleep ila waarg loolo na,
lemim aniip.”

22 Maaron isavia saveer) tana le isov, ra Noa
ila ve igham uratoi gabua isov tau Maaron isavia

panina.

7

Maaron igham yaa ivon toman tapiri titna
1 Murei ra, Yoova isaav pa Noa ighe: “Yau
naghita tamtamon tau tileep pa saawe tane na,
yo zigom ta dudurnam ila matag. Tauvene uburig,
ugham azuwam toman natumra tol ve azuazna,

ve yampa alor) ala waar loolo. *

2Ve ngai maata maata tau popoiazi pa watoonrau
na, ugham zitamoot liim ve ru ve upin liim ve ru,
tiloy tila waar) loolo. Ve gabua siriv tau popoiazi
pa watoonrau mako na, ugham rugruya, tamoot
ee ve upin ee. 3 Ve ugham man maata maata
tau tirovroov ila taitai saamba na paam. Ugham
zitamoot liim ve ru, ve upin liim ve ru. Leso
timaat sov, ve murei na tipoop, ve timasa timin
naol, ve tirau taan muul. 4 Pasaa, mbor liim ve
ru tane isov, mako nagham uman tiina izi taan le
irau mbory tamoot ru. Leso napasov gabua matazi
yaryaare naol isov tau naghur zi na, ve tisov pa
taan.”

* 6:22: Hib11:7 © 7:1: Mt 24:38; 2Pe 2:5

> Yoova isavia saveey tane le isov, ve Noa ila

igham uratoi gabua isov tau Maaron isavia pani
na.

6Noandaman tooniirau 600, rayaaivonizitaan
toman tapiri tiina. 7 Tauvene Noa yesuru azaawa,
natna, ve raulivana, tisov tilor tila waary loolo.
Lesoyaaivaghamun zi sov, ve tileep poi. 8-9 Ve njgai
maata maata tau popoiazi pa watoonrau, tomania
gabua naol tau irau tigham zi pa watoonrau mako
na, ve man tau tirovroov, tomania gabua naol tau
tikakarau ila taan, ene rugruna, tamoot ve upin,
tila tivot to Noa, ve yesna Noa tilor tila waar loolo
itaghon saveer) tau Maaron isavia panina. 19Tiloy
tilawaar)loolo, ve tileep mbor liim ve ruleisov, ra
yaa ivon toman tapiri tiina, le itav taan naol isov.

1T Tauvene indeery Noa ndaman tooni irau 600,
kaiyo imin ru, ve mbor) imin sanavul liim ve ru, ra
taan aavo ikaak, ve yaa tiina tau igheen taan loolo
na, bolokia izaa toman tapiri tiina. Ve sambam
saamba tauvene paam. Aavo ikaak ve yaa tau
igheen saanana, izi toman tapiri tiina. 12 Tauvene

uman tiina kat izi taan le irau mataaz tamoot ru
ve mbor tamoot ru. 13 Saawe duduur tana, Noa

yesuru azaawa, ve natna tol, Sem, Ham ve Yapet,
tomania azuwazya, tiloy tila waar loolo. 14 Ve
I)gai maata maata to nughei ve su, tomania gabua
maata maata tau tikakarauila taan, ve man maata
maata titaghon zi gha yesna tiloy tila waar loolo.
15-16 Tauvene gabua naol isov tau matazi yaryaare
na, runrura, tamoot ve upin, tiloy tila waar loolo
itaghon Maaron aliina. Ra Noa aana iloy ila ve
Yoova tauu ipoon ataman to waarj.

17 Yaa ivon izaa le itavtav taan irau mbor ta-

moot ru, ve ipapot waarn gha izaa ipot. 18 Yaa
izaa izaa le waar) imoghan. 19 Yaa izaa le ivon
toman tapiri tiina kat le itavtav loloz tintiina naol

isov. 20 Yaa ivon izala le iliiv loloz dabazi naol
isov irau roov paay (8 mita). 2! Tauvene gabua

tau tilepleep izi taan na, timataar tisov. Ngai
to nughei, ngai to su, man, ve gabua naol tau
tikakarau ila taan na, tomania tamtamon paam
timataar le tisov kat. 22 Gabua naol isov tau tileep
izi taan ve tighamgham yaghur, tauta tisov tilalez.
23 Ene eez tau Maaron ipasovuur gabua naol isov
pa taan. Tamtamon, 1gai, gabua tau tikakarau ila
taan, ve man tau tirovroov ila taitai saamba, eta
ileep muul mako. Tisov tilalez. Eemon yes tau
tileep tomania Noa ila waar loolo na, yes mon ta
tileep poi. *

24 Tauvene yaa itav taan, ve ipot irau mborg 150
(kaiyo liim ma vene).

8
Yaa imaak _
1Eemon Maaron maata ingalrgal Noa ve gabua

naol isov to su ve nughei tau tileep tomania ila
waar loolo na. Tauvene igham yaghur ilaan
izala yaa paavo to ivuvuur yaa leso imaak. 2 Ve
taan aavo tau yaa ivotvot pani tomania sambam
saamba aavo tau yaa izi pani na, tivool muul, ve
uman imot. 3-4Tauta yaa imaak poipoi irau mbor
150. Indeeq kaiyo imin liim ve ru, ve mbor imin
sanavul liilm ve ru, waar ilot izala loloz ee to taan
Ararat daaba. 5Yaa imaak izizi le kaiyo sapavul, ve

* 7:23: Hib 11:7; 2Pe 2:5, 3:6

mbor imin maata, ra loloz dabazi peria. 67 Mbor
tamoot ru paam ilam ila, ra Noa ikaak sooso rig
tau papazoge ighuru pa yaghur itaghoni na, ve
imbaarn man kool ee ila. Man tawe ivarovroov le
yaa imaak Kkat.

8 Noa ighe iwatagh: Yaa imaak wa, ma soone?
Tauvene imbaan mbuun ee ila. 9 Eemon yaa

imaak kat soone. Tauvene mbuun tawe irau
indeer niia poia eta to manaor] mako, ve iroov

imuul ila pa waay. Noa izuzuun niima ivot ila
muuri, ve mbuuniroovilamimbuturizala, ve Noa
ighamu iloy ila waar loolo muul. 10 Noa isapan
le mbor liim ve ru isov, ra imbaar) mbuun iroov
muul ila. 111la irovroov le ravrav izi, ra inaar ai
oliv mbiila ee ila dadabu, ve iroov imuul ila pa
waar). Tauvene Noa iwatagh ighe yaa imaak wa.

12 Noa isanan le mboy liim ve ru muul isov,
ra ipul mbuun iroov muul ila. Saawe tana, ila
le imuul mako. 13 Tauvene indeer) Noa ndaman
tooni irau 601, kaiyo imin maata ve mbooyi imin
maata, ene taan imamaas wa. Tauvene Noa ipas
atov siriv pa waar gha itiir nugh, ve ighita taan
imamaas. 4Indeer kaiyo imin ru, ve mbooniimin
tamoot ee liim ve ru, taan igorgor kat.

15-16 Tauvene Maaron isaav pa Noa ighe: “Yo to-
mania azuwam, natumrna, ve rawamlivarna, apul
waar, ve avot ala muuri. 17 Ve ugham gabua
matazi yaryaare naol tau yamna aleep ila waary
loolo na tivot tila muuri paam. Leso tilaagh irau
taan ve timasa timin naol, ve tileep irau taan
muul.”

18 Tauvene Noa yesuru azaawa, natra, ve rauli-
vana tipul waar, ve tivot tila muuri. 19 Ve ngai

maata maata, man, gabua naol isov tau tikakarau
ila taan, ene tisov tighur zi ila sosoor toz toz, ve
tipul waary gha tivot muuri paam.

Noa igham watoonrau pa Yoova
20 Ra Noa indou maet imin artaal pa Yoova.
Ve 1gai ve man tisov tau popoiazi pa watoonrau
na, i igham enaena ve irav zi timaat. Ra ighur
zi tizala artaal paavo gha yav ighan dodolin zi
imin watoonrau pa Yoova. 2! Yoova inunuz wa-
tooyrau tawe vaazipoia kat, ve isaavilaloolo ighe:
“Murei, yau aat irau navaghamunia taan pa sosor
to tamtamon muul mako. Pasaa, yau nawatagh:
Saawe tau yes geegeu ve ilam, ene ngar sasaghati
igheen ariaar ila lolozi. Tauvene yau aat irau
navaghamunia gabua mataziyaryaare muul imin
tau aazne naghamu ne mako.
22 Aazne veila,
saawe to vazoghiir aniir), ve saawe to mariri,

saawe to nugh iyaur), ve saawe to nugh itun-
tun,
ragh ve yavaar, mbor ve mataaz.

Gabua naol tana irau tisov ne mako.
Pale tighengheen tauvene mon taghon

taghon gha ila.”
9

Maaron imbu saveen tomania Noa
1 Maaron ighur poia tooni izaa to Noa tomania
natna, ve isaav pazi ighe: “Apoop, ve amasa amin
naol, ve aleep irau taan muul. 2 Ngai maata maata
tau tileep izi taan, tomania man, iigh, ve gabua
soroksorok tau tikakarau ila taan, ene aat matazi
izaa ve tiroi payam. Yau naghur zi tilat nimamim.

3 Muuy, naghur gabua tau titum ila taan timin
aniiy) payam. Ve aazne, yau napul gabua matazi
yaryaare ta naol ne payam paam, leso aghan zi.”
4 Gabua eemon tau yau nangalsekin gham pani.
Gabua miiza tau siyjigheen ila na, yam aghani sov.
Pasaa, sin ta imin puughu pa gabua tileep matazi
yaryaare. *
> Tauvene isaav ighe yeer eta, ma ngai eta irav
tamtamon imaat, yau Maaron naghur atuya pani

tauvene: I aat imaat paam. Leso iyat siy tau 1 ilini
na.

6 Tauvene yeer eta isaav ighe irav tamtamon ite
imaat,
ene paleipaam tiravuimaat. Leso iyat sir) tau
iilin na.
Pasaa, Maaron ighur tamtamon tigham i tauu
naagho. *

7-8 Ra Maaron isaav muul pa Noa toman natra
ighe: “Yam apoop, ve amasa amin naol kat, ve
aleep irau taan. 9 Ve aloon. Yau naghe nambu
saveer) pa yam, ve paaghu tsiam tau pale tivot
murei. 10 Ve yam mon mako. Gabua matazi
yaryaare naol isov to nughei ve su tau tileep
tomani gham ila waarn loolo, ve yamna avot
ala muuri gha aazne aleep izi taan ne, saveey
mbuaar tsiau tane inarui zi paam. *
11Yau nambu saveer) ariaan payam tauvene: Irau
nagham yaa ivon muul toman tapiri tiina to nav-
aghamunia gabua matazi yaryaare mako. Ve
taan tauvene paam. Yaa irau ivaghamunia muul
mako.”

* 9:4: Mba15:20 © 9:6: Igham20:13  9:10: Gnp 1:28

12-13 Ve Maaron isaav muul ighe: “Talinbuuz
tsiau tau igheen izala taitai, ene naghuru imin
ilaal pa saveery mbuaar tsiau tane. Saveey
tane, yau nambua tomani gham, ve gabua matazi
yaryaare isov tau tileep tomani gham izi taan.
Saveer tane pale iyooz ariaar taghon taghon gha
ila. Tauvene talinbuuz pale imin ilaal pa saveer
mbuaay tau yau nambua tomania gabua naol
isov tau tileep izi taan. 1415 Murei, isaav ighe
yau naghur taitai iyooz tomania talinbuuz, ene
aat matag ingal saveer) tau nambua tomani gham
ve gabua matazi yaryaare isov. Saveer mbuaar
tauvene: Yaa irau ivon le ivaghamun gham muul
mako. 16 Tauvene talinbuuz ighe ivot tomania
taitai, ene aat naghita, ve matag ingal saveer tau
nambua tomania gabua matazi yaryaare isov tau
tileep izi taan. Saveery tane pale iyooz tauvene
taghon taghon ghaila.”

17 Tauvene Maaron isaav pa Noa ighe:
“Talinbuuz, ene imin ilaal pa saveer tau yau
nambua tomania gabua matazi yaryaare isov tau
tileep izi taan.”

Noave natna tol

18 Noa natna tol tau yesna tileep waan loolo
ve tivot muuri na, ezazi tauvene: Sem, Ham, ve
Yapet. Ham naatu, ene Kanaan. 19 Eval tisov tau
tileep izi taan, ene tivot ila to Noa natya tol tawe.

20 Noa, i peer to ghamuur uraat pa uum, ve
i ta ivazogh vaen imin maata. 21 Saawe ee, i
ighun vaen le iyamaan tauu mako, ve kawaal
tooni imaruat. Tauvene igheen tiini nginaana ila
balbaal tooniloolo. 22Noanaatu Ham, tau Kanaan

taama na, ighita taama igheen tiini yginaana, ve
ivotila muuri gha ipaes pa tooghna. 23Eemon Sem
yesuru Yapet tigham uuli ee, ve tisikiizala avarazi,
ve tilaagh pa murizi tila, ve tipoon tamazi pani.
Pasaa, lolozi pa tighita tamazi tiini rjginaarja mako.
24Saawe tau Noa iburig gha ngar tooniighazoon,
ilooq) tighe naatu Ham ighita igheen tiini nginaana.
25 Tauvene isaav pani ighe:
“Patanani tane pale inarui Kanaan.
I tomania paaghu tooni pale timin besoona
sorok pa toyvetaz toozi.”

26-27 Ve Noa ighur poia izaa to Sem gha Yapet
tauvene:

“Iit tapakur Yoova. I Maaron to Sem.

Kanaan paaghu tooni pale timin uraata sorok
pa paaghu to Sem.

Ve Yapet paaghu tooni, Maaron pale igham zi
timasa timin naol, ve izuur taan toozi ila
imin tiina.

Yespa Sem paaghu tooni pale tilup zi timin
eemon.

Eemon yes Kanaana pale timin uraata sorok

pa Yapet paaghu tooni.”
28-29 Yaa ivon toman tapiri tiina le isov, ra Noa
ileep muul irau ndaman 350. Tauvene ndaman
tooniimin 950, ra imaat.

10

Noa natna paaghu toozi
1 Ene pitiin to Noa tomania natra ve paaghu
toozi.
Noa natya, ene: Sem, Ham, ve Yapet. Yaa ivon
toman tapiri tiina le isov, ra paaghu toozi tivot
tauvene:

2 Yapet natna, ene: Gomer, Magog, Madai, Ya-
ban, Tubal, Mesek, ve Tiras. 3 Gomer natna, ene:
Askenaz, Ripat, ve Togarma. 4 Yaban natna, ene:
Elisa, Tarsis, Kitim, ve Dodanim. S Yes tane ta
Yapet timya. Yes tivot timin naol, ve tila tileep irau
nari ve sisi. Puughu toozi eyaena tila tileep irau
nugh toz toz, ve tisavia tauzi aliyazi.

6 Ham natna, ene: Kus, Isip, Put, ve Kanaan.
7Ve Kus natna, ene: Seba, Avila, Sapta, Rama, ve
Sapteka. Rama natna, ene: Siba ve Dedan.

8 Kus naatu ite, eeza Nimrot. Nimrot, eeza tiina

kat pasaa, i irau kat pa ngar to ghamuur) malmal.
Iliiv eval tiina to taan. 9 Ve i pgeer to iloor ngai
sagsag. Tauvene murei, isaav ighe tipait pyeer
eta eeza, mako tiparim pani tauvene: ‘Neer tane,
Yoovaigham le ngar tiina pa ilooy) njgai sagsag imin
Nimrot.” 10 Nimrot ifgin taan sirivu tiina ee, eeza
Sinar. *
Taan tawe, nugh tintiina tol tigheen ila, ezazi
Babel, Erek, ve Akad. 11-12 Murei ra, Nimrot ipul
taan to Babilon, ve ila pa taan sirivu to Asiria,
ve ipaburigin nugh tintiina paarn, ezazi Ninive,
Reobot-Ir, Kala, ve Resen. Nugh Resen, ene igheen
bodbodaar pa nugh tiina Ninive ve nugh Kala.

13-14 Isip natya, ene: Lud, Anam, Leap, Naptu,
Patrus, Kaslu, ve Kaptor. Kaslu ta yes Pilistia tivot

ila tooni. _ )
15-19Kanaan naatu aidaaba Sidon, ve tazna, ene:

Het, Yebus, Amor, Girgas, Hiv, Aki, Sini, Arvad,
Semar, ve Amat.

Murei, ra paaghu to Kanaan timbiriis, ve tila
tileep tirau nugh toz toz. Taan toozi ila imuul ta

%
10:10: Sinar eeza ite Babilon.

nugh Sidon, ve itaghon nari ila imuul nugh Gerar
ve nugh Gaza. Ra imbutu iloy ila pa taan to nugh
Sodom, Gomora, Adma, ve Seboim, le malmali ila
ivool pa nugh Lasa. Ene taan to yes Kanaana.
20Yes tana, ta tivot ila to Ham. Yes tivot timin naol,
ve puughu toozi enaena tila tileep irau nugh toz
toz, ve tisavia alinazi ite ite.

21Yapet toogha Sem natna timasa timin naol, ve
timin puughu pa Eber. 22 Sem natra, ene: Elam,
Asur, Apaksad, Lud, ve Aram. 23 Aram natna, ene:
Uz, Ul, Geter, ve Mas. 24 Apaksad naatu Sela. Ve
Sela naatu, Eber. 25 Eber natna ru. Ee eeza Peleg,
ve ite eeza Yoktan. Saawe tau Peleg ileep izi taan,
tamtamon to taan tivalagh tauzi, ve tila tileep lez
lez. Tauta tiwaat eeza Peleg.

26-29 Yoktan natra, ene: Almodad, Selep, Aza-
mavet, Yera, Adoram, Uzal, Dikla, Obal, Abimael,
Seba, Opir, Avila, ve Yobab. Yes tisov tane Yoktan
natya. 30 Taan toozi, nugh Mesa imin njgat pani, ve
ila imuul loloz to taan Separ tau igheen ila pa aaz
puughu. 31 Yes tana ta tivot ila to Sem. Yes tivot
timin naol, ve puughu toozi enaeya tila tileep irau
nugh toz toz, ve tisavia aliyazi ite ite.

32 Yes tane, Noa natna paaghu toozi. Yaa ivon
toman tapiri tiina le isov, ra timasa timin naol, ve
tila tileep irau taan ta naol ne, ve timin puughu pa
eval tisov to taan.

11

Rumei to Babel tau daaba malaua . _
1Muuny, tamtamon tau tileep izi taan na, tisov ti-

savia alinazi eemon, ve saveer) toozi raraate. 2 Yes
tileep izi nugh eemon mako. Tizurzuur tirjarui aaz

puughu tila, le tivot taan duduurna ee tau igheen

ila taan sirivu to Sinar, ve tighur niazi to lepoogh
ta sewe. o _
3Ra tivasavo zi tighe: “Laak! Iit aat tabuud taan

ve tamoziila yav. Leso iyaryaar kat imin maet ve
tagharaat ruum pani.” Tigham tauvene, ve lezi
gabua ivot pa raoy ruum. Ve tigham gabua ite
imin zimir to ikis maet tawe le tupia.

4 Ra tisaav tighe: “Laak! Iit aat tagharaat leen
nugh tiina eta, ve tagharaat rumei tiina eta tau

daaba izala lee ikis taitai. Leso ezaan imin tiina.
Ve gabua ite. Uraat tiina tane pale ilup ghiit tamin

eemon. Mako pale tambiriis ve taleep leen leen

irau taan ta naol ne.” . .
5 Yes tigham gabua tane le isov, ra Yoova izilam

ighe ighita nugh toozi tiina tawe ve rumei tau
tirao izala le izala kat na. 61 ighit zi ve isaav
ighe: “Wali, tamtamon tilup zi timin eemon wa! Ve
tisavia aliyazi eemon, ve aazne tipaburigin uraat
tiina tane paam. Murei, isaav ighe lolozi ighur pa
uraat tintiina siriv, pale matazi sorok ve tighamu
mon. Pasaa, gabua eta irau ipoon zi muul mako.
7Tauvene iit aat tazila ve tatoor alinazi ila ite ite.
Leso tivaloyai aliyjazi muul sov.”

8 Eez tane ta Yoova igham zi tipul uraat igheen,
ve ivarewai zi tila tileep irau taan isov.

9 Nugh tiina tawe, tiwaat eeza tighe ‘Babel.” *
Pasaa, indeer) saawe tau tamtamon tisov to taan
tilup zi izi nugh tana, Yoova itoor alinazi, ve ivare-
wai zi gha tighau tila tileep lez lez irau taan isov.
x

* 11:9: Saveeq ‘Babel’ igharau Hibru alinazi ziiri ee tau puughu
drewai’. T 11:9: Mbary) 2:4+

Semve paaghu tooni

10 Ene pitiin to Sem toman paaghu tooni:

Yaa ivon toman tapiri tiina le isov, ve ndaman
ru ilam ila, ra Sem naatu aidaaba Apaksad izi.
Saawe tana, Sem ndaman tooni irau ndinndin ee
(100). 11 Apaksad izi, ve Sem ileep muul irau
ndaman 500, ve natra zitamoot ve zilivaa siriv tizi,
raimaat.

12 Apaksad ndaman tooni irau 35, ve naatu
aidaaba izi, eeza Sela. 13 Sela izi ve Apaksad
ileep muul irau ndaman 403, ve natna zitamoot ve
zilivaa siriv tizi, ra imaat.

14 Sela ndaman tooni irau 30, ve naatu aidaaba
izi, eeza Eber. 15 Eber izi ve Sela ileep muul irau
ndaman 403, ve natyazitamoot ve zilivaa siriv tizi,
ra imaat.

16 Eber ndaman tooni irau 34, ve naatu aidaaba
izi, eeza Peleg. 17 Peleg izi, ve Eber ileep muul irau
ndaman 430, ve natra zitamoot ve zilivaa siriv tizi,
ra imaat.

18 Peleg ndaman tooniirau 30, ve naatu aidaaba
izi, eeza Reu. 19 Reu izi ve Peleg ileep muul irau
ndaman 209, ve natrja zitamoot ve zilivaa siriv tizi,
ra imaat.

20 Reu ndaman tooni irau 32, ve naatu aidaaba
izi, eeza Seruk. 21 Seruk izi ve Reu ileep muul irau
ndaman 207, ve natrna zitamoot ve zilivaa siriv tizi,
ra imaat.

22Seruk ndaman tooniirau 30, ve naatu aidaaba
izi, eeza Naor. 23 Naor izi ve Seruk ileep muul irau
ndaman 200, ve natrja zitamoot ve zilivaa siriv tizi,
ra imaat.

24Naor ndaman tooniirau 29, ve naatu aidaaba
izi, eeza Tera. 25 Tera izi ve Naor ileep muul irau

ndaman 119, ve natrazitamoot ve zilivaa siriv tizi,

ra imaat. o o
26 Tera ndaman tooni irau 70, ra natna tol tizi,

ezazi Abram, Naor, ve Aran.

Sinain to Tera toman paaghu tooni

27Ene sinain to Tera ve paaghu tooni:

Tera natna, ene: Abram, Naor, ve Aran. Aran
naatu Lot. 28 Tera ilepleep soone, ve naatu Aran
imaat izi tauu nugh tooni Ur tau igheen izi taan
sirivu to Kaldia.

29 Abram ivai Sarai, ve Naor ivai Milka. Milka
yesuru Yiska tamazi Aran. 30 Sarai, i ipoop mako.
Pasaa,iuupa ™

31 Murei ra, Tera igham naatu Abram, tiimbu
Lot tau Aran naatu na, ve rauliva Sarai tau Abram
azaawa na, ve tipul nugh Ur tau igheen ila taan
sirivu to Kaldia na, ve tighe tila pa taan Kanaan.
Eemon tila tivot nugh Aran, ve tizi tileep ta sewe.
32Terandaman tooniirau 205, raimaatizita sewe.

12

Yoova ipoi Abram
1 Saawe ee, Yoova ivot to Abram ve isaav pani
ighe: “Abram, uburig, upul taan tsio ve tamam
nugh tooni, tomania ziiri waaro tsio, ve ula. Yau
aat natotoi ghom pa taan ee tau naghe uleep pani.
*

2Yau aat nagham paaghu tsio tivot timin naol, ve
poia tsiau izaa tsio, ve nagham ezam ivot imin
tilna. Ve yo pale umin eez to poia tsiau izaa to
tamtamon tisov.

* 11:30: Gnp25:21,29:31 T 12:1: Mbarn 7:2; Hib 11:8

3Yes tau ighe tigham poghani ghom, ene pale poia
tsiau izaa toozi. Ve yes tau tighur patanani payo,
ene pale naghur patayani pazi. Ve yo pale umin

eez to poia tsiau izaa to nughmarir to taan.” *

4 Yoova isavia saveer tane le isov, ve Abram
itaghon aliina, ve iburig gha ipul nugh Aran. Lot
paam iburig ve ila tomania. Saawe tana, Abram

ndaman tooni irau 75 wa. > Tauvene Abram
igham azaawa Sarai, waagha Lot, ve yauyauy

toozitomania besoornatau tigham ziizi nugh Aran
na, ve tiburig gha tila. Tilaghlaagh tila le tivot izi
taan Kanaan.

6 Saawe tau tivot izi Kanaan, tilaagh tila le tivot
izi nugh Sekem. Nugh tawe, ai tiina ee iyozyooz,
eeza More. Saawe tana, yes Kanaana tilepleep izi
nugh tawe.

7Ra Yoova ivot to Abram ta sewe, ve isaav pani
ighe: “Paaghutsio to murei, yau pale nagham taan
tane pazi.” Tauvene Abram indou maet izi nugh
tawe imin artaal pa Yoova. Pasaa, Yoova ivot tooni
izi ta sewe. *

8 Ra Abram ipul Sekem, ve ilaagh taghon loloz
le ila igharau Betel. Ra ighur niia to lepoogh izi
bodbodaar pa nugh Betel ve nugh Ai. Nugh Betel,
ene igheen ila pa yavaar, ve nugh Ai igheen ila pa
ragh. Abram igharaat artaal izi ta sewe, ve isur) pa
Yoova ve ipakur eeza.

9 Ra Abram tomania tamtamon tooni tipaburi-
gin laghoor toozi muul gha tila tivot taan sirivu to
Negev tau igheen ila pa daudau puughu.

* 12:3: Mbay3:25;Ga3:8  12:7: Mbay7:5

Abramizila Isip
(Gnp 20:1-18, 26:1-11)

10 Tilepleep ta sewe, le pitool tiina kat ivot izi
nugh tawe. Tauvene Abram tomania tamtamon
tooni tighau tizila pa Isip. Tighe tila tileep ta sewe
le patanani to pitool isov, o timuul tila. 11 Tila le
tigharau Isip, ve Abram isaav pa azaawa Sarai
ighe: “Uloon. Yau nawatagh yo livaa paghunam
kat. 12 Tauvene isaav ighe yes Isipa tighit ghom,
ene pale tigham ngar tighe: ‘Ewe Abram azaawa.’
Mako tirav ghau namaat, ve yo uzi uleep tomani
zi. 13 Tauvene saawe tau tala tavot, yo aat usaav
pazi ughe yo livum yau. Leso yo ndamom payau,
ve tigham poghani ghau, ve naleep poi.”

14 Saveer to Abram tane, onoon. Saawe tau tila
tivotIsip, yesIsipa tighita Saraitigheilivaa paghu-
una kat. 15 Tauvene yes daaba tau tingin uraat to
kinik na tighita, ve tila tisaav pa kinik tighe: “Aa
kinik, yei nighita livaa poia ee ilepleep!” Ra tila
tigham Sarai, ve tighuru ila ruum to kinik. 16 Sarai
ndaamo pa Abram, tauta kinik igham poghania. I
igham Abram le sipsip, mekmek, makau, donki, ve
kamel, tomania besoorna, zitamoot ve zilivaa siriv.

17 Eemon Yoova ivaghamunia kinik tomania
zeran tau tileep ruum tooni na pa moroghooy
sasaghati maata maata. Pasaa, 1 igham Abram
azaawa Sarai. 1819 Tauvene kinik ipoi Abram
ilam, ve iyaoni ighe: “Yo ugham karom payau
pasaa? Sarai ene yo azuwam! Mindai ta usaav
ughe yo livum? Yau naghur ila alinam, tauta
naghamu naghe imin azuwag. Aiyo, ugham
azuwam, ve yamru aghau ala!” 20 Ra kinik

isaav ariaar pa yes uraata tooni ighe tiziir Abram
yesuru azaawa timuul tila. Tauvene tigham
Abram yesuru Sarai, ve besoona toozi, tomania
gabua toozi naol isov, ve tila.

13

Lot ipul Abramve ila ileep soghan

1 Abram yesuru azaawa, ve waagha Lot tigham
gabua toozi, tipul Isip, ve timuul tila tivot taan
sirivu to Negev. 2 Abram, i kuaz tauu kat. I le ngai
ve maet silva ve gol katini. 3-41 ipul taan sirivu
to Negev, ve ilaagh muul. Ila ivot izi nugh ee, ve
imariau ta sewe. Mako ipaburigin laghoorn muul,
ve ila ivot nugh ite. Ilaghlaagh tauvene le ila ivot
izi nugh tau igheen bodbodaar pa nugh Betel ve
nugh Ai. Ra isur pa Yoova izi ta sewe. Nugh tawe,
ta muur iileep pani, ve igharaat artaal ee.

5 Abram waagha Lot tau yesuru tilaghlaagh na, i
paam, ngai tooni katini, ve yes besoora tooni naol.
6 Tauvene yesuru irau tilup zi izi nugh eemon
mako. Pasaa, yesuru lezi gabua katini, ve taan
irau zi mako. 7 Tauta Lot besoorna tooni ve Abram
besoona tooni tiburig ve tivazorai zi. (Saawe tana,
yes Kanaana ve yes Peresa tilepleep nugh tawe
paam.)

8 Tauvene Abram isaav pa Lot ighe: “Ituru siy
eemon. Tauvenelolog pa koiisap sosoon mako. Ve
besoora toit paam, lolog pa koi isap sosozi mako.
9Ughita. Taan tiina ighengheen. Yo aat upul ghau,
ve ughita lem taan sirivu eta, leso uleep pani.
Isaav ighe yo ula uleep ila pa tapir, o yau aat nala

naleep ila pa nas. Ve ighe ula pa nas, o yau nala pa
tapir.”

10 Tauvene Lot maata ila ve igabiiz nugh, ve
ighita taan duduuna tau igheen yaa Yordan zi-
ige ve ila imuul izi nugh Zoar. Taan tawe poia,
ve le yaa katini imin uum to Maaron, ma taan
to yes Isipa tau paghuuna kat. Pasaa, saawe
tana, Yoovaivaghamunia nugh Sodom ve Gomora
soone. 11 Tauvene Lot ipul Abram, ve ila ileep
soghan. I ighe igham taan duduuna isov tau
igheen ila yaa Yordan ziige na imin le. Tauvene
iburig ve ilaagh ila pa taan ziige tau igheen ila pa
aaz izaa. 12 Ve Abram, i ileep izi taan Kanaan. Lot
izurzuur balbaal tooni izi taan duduuya tawe, ve
ila ila le igharau nugh Sodom, ra ileep ta sewe.
13 Saawe tana, yes tamtamon to nugh Sodom
tighamgham ngar sasaghati naol, le tisosor tiina
ila Yoova maata.

Abramilaileep izi nugh Ebron

14Lotipul Abram, ra Yoovaisaav pa Abramighe:
“Uburig ve ugabiiz nugh. Matam ivot ila, iloy ila,
ve matam izala ve izila. 15 Taan isov tau yo ughita
ne, yau aat nagham pa yo tomania paaghu tsio tau
murei pale tivot. Leso aleep pani taghon taghon
ghaila. *
16 Yau aat nagham paaghu tsio timasa timin naol
imin ngaupup to taan. Tamtamon eta irau inin zi
mako. 17 Tauvene uburig, ve ulaagh irau taan tane
ve ughita. Pasaa, yau aat nagham taan isov tane
imin lem.”

* 13:15: Mbay 7:5



Gabua NaolIsov Puughu 13:18 xxxv  Gabua Naol Isov Puughu 14:1-9

18 Tauvene Abram iburig, ve izurzuur balbaal
tooni ila ila le ivot izi nugh Ebron. Ra ighur niia
to lepoogh igharau ai tintiina siriv to Mamre, ve
igharaat artaal pa Yoova ta sewe.

14

Abram igham mulin Lot ila kinik paan nimazi

19 Saawe tana, Bera, i kinik to nugh Sodom.
Birsa, i kinik to nugh Gomora. Sinap, i kinik to
nugh Adma. Semeba, i kinik to nugh Zebo. Ve
Kedorlaomer, i kinik to nugh Elam. Kedorlaomer
ingin kinik paar tawe tomania kinik to nugh Bela
(eeza ite Zoar) irau ndaman sanavul ve ru wa. Ve
ndaman ite imin sanavul ve tol, ene kinik liim tawe
tiburig ve tizoor kinik Kedorlaomer aliiyja.

Tauvene ndaman imin sanavul ve paar, kinik
Kedorlaomer imbaar) ila pa zeetna tol ve tilam.
Ezazi tauvene: Amrapel, i kinik to nugh Sinar,
Ariok, i kinik to nugh Elasa, ve Tidal, i kinik to
nugh Goi. Kinik paar tawe tomania zaaba toozi
tila, ve yesna yes zeran to Repaim tigham malmal
izi nugh Asterot-Karnaim le tiliiv zi.

Ra tila pa nugh Am, ve yespa zeran to Zuzim
tigham malmal le tiliiv zi paam. Ra tila pa taan
duduuna to Kiriataim, ve yesna zeran to Enim
tigham malmal le tiliiv zi. Mako tila pa taan Seir
loloza, ve yesnazeran to Or tigham malmal le tiliiv
zi, ve tinaan zi tila pa nugh El Paran, tau igheen
igharau nugh nginaana.

Isov ra, timuul tila pa nugh Kades tau eeza ite
En Mispat. Ve yesna zeran to Amalek, ve zeran to
Amor tautileep izinugh Azezon Tamar na, tigham
malmal le tiliiv zi paam.

Kedorlaomer tomania zeetya tiliiv yes kinik
tana le isov, ra kinik liim to Sodom, Gomora,
Adma, Zebo, ve Bela tilup zi, ve tila pa taan
duduuna tau eeza Sidim. Tileep ta sewe ve tisanan
Kedorlaomer tomania zeetya leso yespa tigham
malmal. Tipaburigin malmal ta sewe, ve Ke-
dorlaomer tomania zeetya tiliiv kinik liim tawe.
10 Taan to Sidim le puura katini tau kolta igheen

ila. Tauvene saawe tau kinik to Sodom ve kinik
to Gomora tomania zaaba toozi tighau, tamtamon

toozi siriv titaptap tizila taan puura tawe. Ve siriv
tighau tizala pa loloz.

11 Malmal tana isov, ra Kedorlaomer tomania
zeetna tila tiyau lezi aniin), tomania gabua isov to
nugh Sodom ve Gomora, ve tila. 12 Abram waagha
Lot ilepleep izi nugh Sodom paam. Tauta tighamu
tomania gabua tooni isov.

13 Eemon rjeer ee ighau pa malmal, ve ila ivot to
Abram tau Hibru tamazi na, ve ipaes pani pa ngar
tau ivot na. Saawe tana, Abram ilepleep igharau
nugh tau ai tintiina siriv tiyozyooz pani na. Ai
tawe to yeer ee, eeza Mamre. [ tamtamon to Amor,
ve tazna ezazi Eskol ve Aner. Abram yesna zeran
tol tawe, lupuur toozi eemon.

14 Abram iloor) paesiiy tighe tigham waagha Lot
gha tila, tauvene ipoi besoorna tooni irau 318 tau
zeran to malmal na, ve yesya tiburig gha tigham
taghon kinik paar tawe tila. Yes besoorna tawe,
saawe tau tinazna tipoop zi le timin zolman, yes
tileep tomania Abram, ve i itotoi zi pa ngar to
ghamuurn malmal. Tila le tizaa to kinik paar) tawe
izinugh Dan.

15 Tileep le mboy izi, ra Abram ivalagh zaaba
tooni, ve tipaburigin malmal pa kinik paar tawe
le tiliiv zi. Tinaan zi tila tila le timalaay pa nugh
Damaskus, ve tila tivot nugh Oba. 16 Ra Abram
igham mulin waagha Lot tomania gabua tooni,
ve zilivaa ve tamtamon siriv tau kinik paar tawe
tiyau zi na, tomania gabua toozi tisov.

Melkizedek ighur poia to Maaronizaa to Abram

17 Abram iliiv Kedorlaomer tomania kinik siriv
tana, ra imuul ilam, ve kinik to Sodom ilam izaa
tooni izi taan duduuna tau eeza Save. (Taan tawe,

eeza ite ‘Taan duduuna to yes kinik.’)

18 Kinik to nugh Salem paam, eeza Melkizedek,
igham mberet tomania vaen ve ilam. Melkizedek,
1 geer to watooqrau, ve ibesbees pa Maaron Tiina
Tau Iliiv Zimaronna Tisov na.

19-20 T ighur palotiiy) izaa to Abram ve isaav pani
ighe:

“Abram, Maaron Tiina tau ighur sambam ve
taan ve iliiv zimaronja tisov na, i tauu pale
ighur poia tooni izaa tsio.

Iit tapakuru. Pasaa, i ighur koiamna tila ni-
mam gha uliiv zi wa.”

Ra Abram iburig, ve ivalagh gabua naol isov tau
iiyau ziila to koina na, irau ngun sanavul, ve ighur
ngun ee ila pa Melkizedek imin paitoor tooni. *

21 Ra kinik to Sodom isaav pa Abram ighe:

“Gabua naol tana, ugham zi timin lem. Eemon
upul tamtamon tsiau tilam, ve yeya nila.”

* 14:18: Mbo 110:4; Hib 5:6, 7:1-10 * 14:19-20: Hib 7:4-10

22 Eemon Abram iyol aliina ighe: “Ee-e, vene
mako. Yoova, i Maaron Tiina Tau Iliiv Zimaronna
Tisov ve ighur sambam ve taan. Yau nambu
saveel) ariaana ila i eeza tauvene: 23-24 Yau irau
nagham gabua tsio pgiira rigta imin waar iimu,
ma waar to zuzuuna to aghem ne mako. Mako
kat. Gabua tau zaaba tsiau tighani, tauta ena.
Ve zetagna tol tau titaghon ghau ve yena nilam,
Aner, Eskol, ve Mamre, ene yau leg saveer) eta pazi
mako. Yes tauzi. Isaav ighe lolozi pa ghamuuy
lezi gabua siriv, ene poia. Tighamu.” Abram isaav
tauvene pasaa, iroi pa murei pale kinik to Sodom
ipakur ghi ighe: “Yau ta nagham Abram ivot gha
imin kuaz tauu.”

15

Maaron imbu saveen tomania Abram

1 Gabua tana isov ve murei ra, Maaron ivot to
Abram ila vivuuy, ve isaav pani ighe: “Abram,
uroi sov. Yau aat navool tsio ve namin sigheu
payo. Ve yo aat ugham lem atuya tiina kat.”

2 Eemon Abram iyol aliina ighe: “O Yoova,
Maaron tsiau, pale ugham saa payau? Ughita.
Yau leg natug eta mako. Tauvene mbesooya tsiau
Eliezer to nugh Damaskus aat igham niag, ve
igham gabua tsiau isov imin le.” 3 Ve Abram iseer
saveer tooni muulighe: “Yougham leg paaghueta
mako. Tauvene besoora tsiau tau tiina ipoopa izi
ruum tsiau na, aat igham niag ve iyooz pa gabua

tsiautanaolne.” _
4 Tauvene Yoova isaav pa Abram muul ighe:

“Mako. Besoorna tsio tana irau igham niam, ve
iyooz pa gabua tsio mako. Yamru azuwam pale

apoop lemim natumim ee. I pale igham niam, ve
iyooz pa gabua tsio.”

>Ra Maaron igham Abram gha tivot tila muuri,
ve isaav pani ighe: “Matam izala ve ughita pitum
tau tigheen izala sambam saamba we. Irau unin
zi? Paaghu tsio pale timasa timin naol kat imin
pitum tawe.” *
6 Abram iloory saveen tane, ve ighur ila ighe
Maaron saveer tooni pale ighur anoona. Tauta

Maaron ighita ighe i neer duduuna. *

7Ra Maaron isaav pani muul ighe: “Yau Yoova,
Maaron tsio. Yau ta nagham ghom upul nugh tsio
Ur tau igheen ila taan sirivu to yes Kaldia, leso
nagham taan tane imin lem.”

8 Eemon Abram iyol aliina ighe: “O Yoova,
Maaron tsiau, pale ugham saa imin ilaal payau,
leso nawatagh kat naghe: Taan tane pale imin
leg motot?” 9 Tauvene Maaron isaav pani ighe:
“Ugham makau upin ee tau ndaman tooni tol,
mekmek upin ee tau ndaman tooni tol, ve sip-
sip tamoot ee tau ndaman tooni tol na, tomania

mbuun ru tilam.” o _
10 Tauvene Abram ila iyau gabua tawe tisov

tilam, ve irav zi timaat. Ra ipaal zi timin ru, ve
iraar zitizi. Vemanrutawe,iirav zi paam. Eemon
ipaal zi mako. 1! Ra manbog siriv tilam tighe
tighan gabua tawe. Eemon Abram inaan zi.

12 Aaz ighe izila, ve Abram izi igheen le loolo
iveegh kat. Malau mako ve ndoroom tiina kat
izi ikauu, le roign tiina ighamu. 13 Ra Maaron
isaav pani ighe: “Mbory aazne, yau aat nasavia

* 15:5: Ro4:18: Hib11:12  15:6: Ro 4:3,20-24: Ga 3:6: Yems
2:23

gabua tau murei pale ivot pa paaghu tsio. Yes
pale tila tileep izi nugh ite timin loom. Nugh tawe
tamtamona pale tigham zi timin besoora sorok,
ve titatan zi ve tigham saghatin zi irau ndaman
ndinndin paar (400).
14 Eemon murei, yau pale naghur atuya pa nugh
tawe tamtamona. Ve paaghu tsio pale tiyauur lezi
gabua naol to zeran tawe, ve tipul taan toozi, ve
timuul tilam taan tane. *
15Eemon yo pale uleep poia mon le umin koon kat,
0 umaat ve titavi ghom. 16 Tauvene paaghu tsio
pale irau timuul tilam pa taan tane rekia mako.
Pale tileep malau izi nugh tawe, le saas toozi tivot,
o timuul tilam. Pasaa, yes Amora tau tilepleep
taan tane, pale tighamgham sosor ila ila le saawe
tau naghita sosor toozi imin tiina kat, o naghur
atuya pazi, ve naziir zi tila. Leso paaghu tsio
tigham taan tane imin lezi.”

17Saawe tau aaz izila ve nugh ndoroom kat, uur
ee tau yav mbuasa izazaa pani, tomania sul ee
tau yav ighanghan ila na, tivot ve tilaghlaagh ila
gabua tau Abram irav zi na sosozi. *
18 Mbog tana, Yoova imbu saveer tomania Abram
ighe: “Taan isov tane, yau nagham pa paaghu tsio.

* 15:13: Igham1:13-14,12:40 © 15:14: Igham12:35 ~ 15:17:
Muur, isaav ighe tamtamon timbu saveer pa gabua eta ve tighe
tipariaarn saveer mbuaar toozi le iyaryaar kat, ene tighamgham
tauvene: Yes tirav gabua eta imaat, ve tipaalo imin sirivu ru,
ve tiraaro. Mako tilaagh ila bodbodaarn. Ngara tauvene: Isaav
ighe titaghon saveer mbuaay toozi mako, ene lolozi pa Maaron
ivaghamun zi imin gabua tau tiravu na. Saveer ziiri tane, Maaron
ivot imin yav ve ilaagh ila bodbodaar pasaa, i mon ta imbu saveer
pa Abram. Abram imbu saveer eta pa Maaron mako.

Taan tsiam pale izi yaa to yes Isipa, ve ila imuul

yaa tiina Euprates. *

19-21 Taan tawe, ene to yes Kenia, Kenisa, Kad-
mona, Hita, Peresa, Repa, Amora, Kanaana, Gir-
gasa, ve Yebusa.”

16

Agar ipoop Ismael

1 Abram azaawa Sarai, i ipoop Abram le naatu
eta soone. Eemon i le besoona livaa ee to Isip,
eeza Agar. 2Saawe ee, Sarai isaav pa Abram ighe:
“Ulooy. Yoova ipoon ghau, tauta napoop mako.
Tauvene yo ula to besoona tsiau livaa Agar, ve
yamru agheen. Ighe ugham tauvene, ene aat imin
eez to nagham natugna tivot ila tooni.” Abram
iloory) Sarai aliina ve itaghoni.

3 Tauvene Sarai igham besoona tooni livaa tau
Isip tinazina, ve ighuru ila to Abram imin azaawa
zazagheer. Saawe tana, Abram ileep izi Kanaan
irau ndaman sanavul wa. 4 Abram yesuru Agar
tigheen le Agar aapo.

Saawe tau iwatagh ighe i aapo, ipakur tauu

ve maata tatanin tiina tooni Sarai. > Tauvene
Sarai izi ve isuk saveer) pa Abram ighe: “Patanani

tau aazne izaa tsiau, ene yo umin puughu pani!
Onoon, yau taug naghur besoorna tsiau livaa ilat
tsio. Eemon saawe tau iwatagh ighe i aapo, maata
tatanin ghau kat. Maaron tauu pale igabiiz ghiit,
ve ighur atuya inarui sei tau igham sosor!”

6 Abram iyol aliina ighe: “Ughita. Besoona tsio
livaa tawe, i ileep ila taum nimam. Saa ygar tau

* 15:18: Mbay 7:5

yo ughe ugham pani, na ughamu mon.” Tauvene
Sarai igham saghatin Agar, le Agar iburig gha
ighau.

7 Agar ilaagh ila pa nugh nginaana le ivot izi yaa
ee, tau bolokbolokia izazaa igharau eez tau ila pa
taan sirivu to Sur. Iila ivot ta sewe, ve Mbaroona
to Yoova *
ivot tooni, ve ighasoni ighe: & “Agar, besoona livaa
to Sarai, yo uleep sindei ta ulam? Ve ughe ula
sindei?”

Agar iyol aliinja ighe: “Yau naghau pa tiina tsiau
Sarai.”

9 Mbagoona to Yoova isaav pani muul ighe:
“Umuul ula pa tiina tsio Sarai, ve uleep ila i
saamba. 10 Yau pale nagham paaghu tsio timasa
timin naol. Irau to tinin zi mako.” 11 Ve Mbaroona
to Yoova isaav pani muul ighe:

“Yo apom. Ve pale upoop natum tamoot.

Yo aat uwaat eeza Ismael.

Pa Maaron iloory tapiiz tsio wa.

12 Natum tana pale ivalaghlaagh imin ngai
sagsag,

ve ighur koi pa tamtamon tisov.

Ve tamtamon tisov pale tighur koi pani paam.

Tauvene i tomania toyvetaz tooni, koi pale
isap sosozi, ve tileep soghan soghan.”

13 Yoova isavsaav tomania Agar le isov, ra Agar
igham ngar pa gabua tau ivot pani na, ve isaav

* 16:7: Mbanoona to Yoova igham Yoova naagho ve ivotvot to
tamtamon. Tok Pisin Baibol iwaato ighe ‘ensel bilong Bikpela’,
ve English Baibol iwaato ighe ‘Angel of the LORD.” Saveer to
mbargoona tana, ene imin Yoova tauu isavsaav. Tauvene 1jgara siriv
matazi ingal tighe mbanoona tawe, ene Krisi.

ighe: “I tau ighitghit ghau irau saawe, tauta yau
naghita izi sene.” Tauvene iwaat Yoova eeza ighe
‘El-Roi.’ Saveerq tane, puughu tauvene: ‘Maaron
tau ighitghit ghau.’ 14 Tauta tiwaat yaa naliu to
nugh tawe tighe: ‘Yaa bolokbolokia to Maaron
maata yaryaare tau ighitghit ghau.’ f

Yaa tawe igheen bodbodaarn pa nugh Kades ve
nugh Bered.

1516 Abram ndaman tooni 86, ve Agar ipoop
Abram }ke naatu tamoot. Ve Abram iwaat eeza
Ismael.

17

Maaron iwaat Abram eeza paaghu Abaram

1-2 Abram ilepleep le ndaman tooni irau 99,
ra Yoova ivot tooni muul, ve isaav pani ighe:
“Yau Maaron Saksaki Tau Naliiv Zimaronra Tisov.
Laghoon tsio, yo aat matam ifjgal ghau, ve utaghon
ngar duduuya mon ila yau matag. Leso napariaay
saveer) mbuaar tsiau tomani ghom, ve ituru talup
ghiit tamin eemon, ve nagham paaghu tsio timasa
timin naol.”

3 Abram iloorny saveer tane, ve iput aaghe ve
ighur naagho izila pa taan. Ra Maaron isaav
pani muul ighe: 45 “Uloor. Saveery mbuaar) tsiau
tomani ghom, ene vene: Yo pale umin nughmarir
tamazi. Pasaa, yau pale nagham paaghu tsio tivot
timin nugh nugh pughuzi. Tauvene aazne ve ila,

T 16:14: Ila saveern Hibru, tiwaat yaa tawe eeza ‘Beer Lai Roi’.
* 16:15-16: Ga 4:22

yo aat ezam Abram muul mako. Ezam paaghu,
ene Abaram. ™ *

6Yau pale nagham paaghu tsio timasa timin naol,
ve timin nugh nugh pughuzi. Ve siriv pale timin
kinik. 7 Saveer) tau aazne nambua tomani ghom,
murei pale napari